ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

489. fundur byggðarráðs Húnaþings vestra haldinn mánudaginn 7. maí 2007 kl. 10:00 á skrifstofu sveitarstjóra, Félagsheimilinu Hvammstanga.

Dagskrá:

1. Viðræður við forstöðumann tæknideildar og verkstjóra áhaldahúss.

2. Umsóknir um starf Umhverfis- og garðyrkjustjóra.

3. Bréf Hafnasambands Íslands.

4. Erindi Þorgríms Guðna Björnssonar.

5. Bréf forstöðumanns Íþróttamiðstöðvar Húnaþings vestra.

Afgreiðslur:

1. Til fundar með byggðarráði eru mættir forstöðumaður tæknideildar og verkstjóri áhaldahúss. Rætt um stöðu ýmissa vorverkefna og ráðningu sumarstarfsmanna í áhaldahúsi. Sveitarstjóra falið að kanna heimildir til tímabundinna breytinga á umferð um Fífusund. Forstöðumaður tæknideildar og sveitarstjóri lögðu fram drög að samningum við Urðun ehf. um landleigu- og þjónustu á móttöku- og geymslusvæði og urðun að Syðri- Kárastöðum. Byggðarráð samþykkir samningana fyrir sitt leyti og felur sveitarstjóra undirritun þeirra.
2. Fram lagðar umsóknir um starf umhverfis- og garðyrkjustjóra. Tvær umsóknir bárust. Samþykkt að kalla umsækjendur við viðtals við byggðarráð á næsta fundi.
3. Til kynningar lagt fram bréf Hafnasambands Íslands þar sem gerð er grein fyrir lögum um breytingu á hafnalögum nr. 61/2003.

4. Fram lagt bréf Þorgríms Guðna Björnssonar. Í bréfinu er sótt um styrk frá sveitarfélaginu vegna keppnisferðar og þátttöku hans í unglingalandsliði Íslands í körfuknattleik. Byggðarráð samþykkir að veita Þorgrími Guðna 60 þús. kr. ferðastyrk vegna þátttöku liðsins á Norðurlandamóti unglinga í Stokkhólmi 16.-21. maí nk. Afgreiðslunni vísað til endurskoðunar fjárhagsáætlunar.
5. Bréf forstöðumanns Íþróttamiðstöðvar Húnaþings vestra lagt fram. Í bréfinu gerir hann grein fyrir nauðsyn endurnýjunar á öryggismyndavélum og tilheyrandi búnaði fyrir sundlaug, potta, þjónustubyggingu og ganga. Forstöðumanni íþróttamiðstöðvar falið að gera áætlun um viðhald og endurbætur á öryggismyndavélakerfi.
Samþykkt að taka á dagskrá:

6. Sveitarstjóri lagði fram drög að greinargerð til Eftirlitsnefndar með fjármálum sveitarfélaga. Byggðarráð felur sveitarstjóra að senda nefndinni greinargerðina.
7. Fram lagt erindi sýslumannsins á Blönduósi. Óskað er umsagnar vegna umsóknar Tryggva Guðmundssonar f.h. Flugleiðahótela ehf. um leyfi til að reka gistiheimili “Hótel Eddu Laugarbakka” og veitingastofu. Byggðarráð mælir með því fyrir sitt leyti að umbeðið leyfi verði veitt.
8. Sveitarstjóri lagði fram drög að leigusamningi milli Fjallskiladeildar Hrútfirðinga og Sjálfseignarstofnunarinnar Hjarðhaga um leigu fjallskiladeildarinnar á beitilandi fyrir sumarbeit sauðfjár á Meladal. Byggðarráð gerir ekki athugasemdir við samningsdrögin. Byggðarráð heimilar fjallskilastjórninni að fjármunir til viðhalds girðingar frá Dæld að Hrútafjarðará verði teknir af þeim fjármunum sem fjallskiladeildinni verður úthlutað til viðhalds heiðagirðinga.
Fundargerð upplesin og samþykkt.


Fundi slitið kl. 12:20

